Мектеп психологының «қиын» балалармен жұмыс істеу әдісі
 Мақсаты: 
 а) Бала тәрбиесінде ата-ана мен ұстаздың жауапкершілігін 
арттыру; 
 ә) Қоғамда қиын бала болдырмау үшін ата-ана мен мұғалім арасында үйлесімді жұмысты жолға қою; 
 б)Жасөспірімдердің дамуындағы дағдарысты түсіну үшін олардың агрессиялық әрекетіне қарсы тұру.
Міндеттері:
1. Бала бойындағы дағдарысты анықтап, сапалы өзгерістерге  итермелеу;

2. Баланың тұлғалық тұтастығының бағасын сезіну;  

3. Жасөспірімдерде жеке бастың талаптарымен өмірдің басты талаптарын үйлестіру.

     Жасөспірімдік кезең  - адамның қалыптасуындағы ең күрделі кезең. Әсіресе, осы жаста адамның мінез-құлқы және де жеке басының негіздері қалыптасады. Міне, осы кезеңде жасөспірімдермен жасалатын тәрбие жұмысында кемшіліктер айқын көріне бастайды. 

   а) ата – анамен келіспеушілік жағдайлар
   ә) мектептегі қиындық

   б) тәртібі қиын құрбы-құрдастармен байланыс орнату. 

   Отбасындағы жақсы қарым – қатынысты жоғалту, мектептегі сәтсіздік, келеңсіз топтағы құрбылармен жақындық әр түрлі жолдарға итермелейді, ендеше осы үш элемент: отбасы, мектеп, құрбы-құрдастар тобы – барлық жасөспірімдердің нағыз табиғи ортасы. Олар кәмелеттік жасқа толмағандардың ең маңызды қоғамдық фактор болып табылады.

   « Мектеп мұғалімдерімен байланысы қандай? » - әрине, қиын балаларға теріс көзбен қарайды. Бүкіл сынып алдында жеке жұқартатын әңгіме, жазалау түрінде өтеді. Әдетте бұл әрекеттің барлығы оң нәтиже бермейді. Керісінше қиын жасөспірімдерді мұғалімге кектенуі күшейе түседі және оған қарсы келуіне әкеп соқтырады.

    Мұғалімдер қиын жасөспірімдерге деген өзінің кері көзқарасын жасырмайды, олармен кикілжіңге де келеді. Дивиантты мінез-құлықта жасөспірімге қолданылатын тәрбиелік профилактикалық іс-шаралар түзету іс-шаралармен шектелмейді. Жасөспірімнің әлеуметтік дезаптациясы кері әсерлі ортада сауықтыру және әлеуметтік педагогикалық түзетулерді қажет етеді.

    Кәмелетке толмағандардың девиантты мінез-құлқындағы профилактика мен ескерту қоғамның әлеуметтік, психологиялық қажеттілігінен туындайды.

Мектеп психологының қиын балалармен жұмыс істеу әдістері

  
    









 Әдісі:  а) 1. Жанұя мүшелерінің өзара қатынасын, тұлғаның жанұядағы орнын анықтау;

2. Жанұяның материалдық жағдайы;

3. Ата-анасы баланың сабағына, тәрбиесіне көңіл бөле ме? Баласына қандай көмек көрсетеді?
4. Жанұя суреті.

ә) жанұясымен және әке-шешесімен танысу және жанұясымен тест алу;

б) мұғалімдермен ара-қатынасын анықтау;

1. Мұғаліммен тікелей байланысы бар ма?

2. Жақсы көре ме, жоқ па?

3. Сыйлай ма, әлде қорқа ма?

в) социометрия әдісімен оқушының сыныптағы орынын анықтау;

1. Өз қалауы бойынша ортаға тарту;

2. Бақылау, әңгімелесу әдісі арқылы. Сынып оқушыларының мінездемесі жолдастарына қиын баланың көзқарасы:

- сыйласа біле ме?

- кіммен дос болғысы келеді?

- басқа балалармен келіспеушілік жиі бола ма?Себебі?

- қай орында болғысы келеді.
г) бос уақытында немен айналысады?

д) еңбекке көзқарасын білу.

Анкеталық әдіс:

а) ғылым мен техникадан, өнерден, спорттан қандай қызықтырады? (мамандыққа бейімділігін анықтаймын);

ә) мектепте қандай пән ұнайды және несімен қызық?

б) қандай кітаптарды қызығып оқисың?

в) не жасай білесің, не жасауға үйренгің келеді?(еңбекке араласуы, жалқаулығы);

д) немен айналысасың? (спорт,ән-күй, сурет салу,жинақтау,коллекциялау)

Барысы:

« Сенде агрессия қанша?»

Төмендегі сөйлемдерді оқып, егер келіссең «Иә», ал келіспесең «Жоқ» деп жауап бер.

1. Егер ашулансам , біреуді салып жіберуден тайынбаймын.

2. Егер адамдар менімен келіспесе, дауласудан өзімді ұстай алмаймын.

3. Қатты ренжісем, есікті қатты жабамын.

4. Менің құқығымды адамдардың сыйлағанын талап етемін.

5. Мен білемін адамдар төбелеске жеткізетінін.

6. Мен қатты ашуланғанда столды жұдырықтар ұрамын.

7. Егер мені біреулер ұрса, міндетті түрде жауап қайтарамын.
8. Өте ызаланғанда қолыма түскен затты сындырғанымды еске түсіре аламын.

9. Егер біреу мені ызаландырса, мен ол туралы не ойласам, соның бәрін бетіне айтып салуға дайынмын.

« Қиын» құлықтағы балаларды бақылау
 І. Сынып жетекшілерімен әңгіме

1. Осы оқушыны тәрбиелеудегі қиындық неде?

2. Оқушының тәртібі үйде және мектепте қандай?

3. Сабаққа үлгерімі

4. Оның «қиын» екені туралы қандай фактілер бар?

5. Осы оқушыны тәртіпке салу үшін қандай шаралар қолданылды және нәтижесі қандай?

6. Оқушының үйдегі жағдайы қандай?

ІІ. Оқушымен әңгіме
1. Сен мектепті аяқтағаннан кейін кім болғың келеді?

2. Сен қандай оқу пәндерін бәрінен де артық көресің?

3. Не оқисың?

4. Сенің достарың. Сен олар туралы не ойлайсың?

5. Сен өзіңнің сыныптағы, мектептегі оқуың мен тәртібіңе көңілің тола ма?

6. Сенің қоғамдық жұмысың және оның нәтижесі.

7. Сенің мектепте және үйде ең жақсы көретін ісің

8. Сен өмірде нені ең қызық және маңызды деп санайсың?

9. Сен өзіңнің ата-аналарыңа қалай қарайсың және неге?

10. Сенің үлкендерге көзқарасың?

ІІІ. Мұғаліммен оқушы туралы әңгіме  

1. Осы оқушының Сіздің сабағыңыздағы оқуы және тәртібі туралы пікіріңіз.

2. Оның тәртіпсіздігін сипаттайтын кейбір жағдайлар және Сіздің оған кеңесіңіз (шаралар,ескертулер).

3. Оның оқуға, жұмысқа қабілеті. Оның мүмкіндіктері.

ІV. Оқушы туралы оның жолдастарымен әңгіме

1. Екеуің көптен бері доссыңдар ма?

2. Сендердің екеуің бірге жақсы көретін істер,заттар?

3. Саған жолдасыңның несі ұнайды?

4. Саған жолдасыңның несі ұнамайды, неге? Сен оған қалай көмектесесің?

5. Сендердің болашаққа жеген жоспарларыңыз? 
V. Оқушының ата-аналаларымен әңгіме

1. Сіздің көңіліңіз балаңыздың оқуы мен тәртібіне тола ма?

2. Сіздің оның оқуы мен тәртібінде не қинайды? Сіз оған қалай көмектесесіз?

3. Тәуліктік кесте және оның орындалуы.

4. Үйде ол не істейді, үйдегілерге көмектесе ме, не нәрсеге?

5. Болашақ мамандықты таңдау жөнінде өз балаңызға Сіздің берер кеңесіңіз.
VI. Сынып басшысымен әңгіме 
1. Сенің нақты оқушы туралы пікірің?

2. Сынып ұжымында оның тәртібінің кемшіліктері не деп ойлайсың?

3. Сыныптағы жолдастарына оның қарым-қатынасы.

4. Оның үлгілі оқушы болуына Сіз және сынып ұжымы қалай көмектеседі?

5. Қоғамдық жұмысқа оның қарым-қатынасы, сыныптың ұжымдық өміріне қатысуы.

Тренингтер өткізу

                                   «Мен қандай адаммын?»

   Шарты: Әр қатысушы өзінің жағымды, жағымсыз қасиеттерін айтады. Ойлануға 5 мин. беріледі. Топ қатысушылардың айтылған қасиеттері бойынша, жаттығу соңында, қорытынды жүргізіледі.
«Менің қиыншылықтарым»
   Шарты: Бұл жаттығуда қатысушылар бастарынан өткен қиыншылықтарды еске түсіріп, ортаға салады. Сол қиыншылықты айтқаннан кейін, әр қатысушы өз пікірлерін айтады.

«Ұқсастық шегі»

   Шарты: Қатысушылар жұптасып отырады, А – форматтағы қағаз және қаламсап алады. Жанындағы жұбына қарап, ұқсастықты тауып, «Біздің ұқсастығымыз!» деп, қағаз бетіне жазады. Ұқсастық табу үшін 4 мин. уақыт беріледі. Жаттығуды орындағаннан кейін, жұп бір-бірінің жазған ұқсастығын оқып, өз ойларын айтады.

Қорытынды: 
   Мектеп психологының негізгі бағыттарыныңм бірі – психокоррекция (психо түзету) және дамытушылық жұмыстар. Бұл бағыт негізінен белсенді әдіс ретінде топтық және жеке жұмыста балаға психологиялық әсер ету жағдайын қарастырады. Ол мынадай міндеттерді шешеді:

- Өз құндылықтарын және жағымды «Мен» тұжырымдамасын қалыптастыру;

- Оқушыға психологиялық қолдау көрсету;

- Дұрыс қарым-қатынас жасай алуды үйрету;

- Эмоциялық мазасыздық пен күйзелістерден арылу;

- Оқу мотивациясын және ақыл-ой еңбегін дамыту;

-  Өз бетінше шешім қабылдай алатын, бәсекеге қабілетті толыққанды дамыған тұлға қалыптастыру.

